
Situaziun generala: Las Alps sa
sanflan tranter ina zona da pres-
siun auta ed ina zona bassa.
Oz: En il nord e l’ost la damaun
per part anc surtratg ed insatge
plievgia. Silsuenter pli e pli sule-
gliv. Temperaturas enturn 25
grads. Cunfin da nulla
grads tranter 3000 e
3500 meters. En il sid e
l’Engiadina per gronda
part sulegliv. La da-
maun en las Alps singuls nivels.
Prognosa: Venderdi e sonda en
l’ost variabel. En il vest pulit sule-
gliv. En il sid ed il Vallais per gron-
da part sulegliv. Tendenza per du-
mengia e glindesdi: En il nord va-
riabel cun insatge plievgia, en il
sid sulegliv malgrà singuls nivels.

■ L’AURA

Avant mezdi surtratg, suenter mezdi sulegliv

■ GRISCHUN / SVIZRA

Lingia da l’Alpsu 
è stada interruta

(lq) La viafier Matterhorn Gottard
è vegnida interruta la mesemna en
damaun tranter Tschamut e Die-
ni pervi d’in defect vid la rodaglia
dentada. La lingia restia serrada al-
main enfin oz en damaun, han ins
communitgà. Ils passagiers ve-
gnan transportads cun bus.

Engulà tresor 
ed auto

(lq) A Tavau han nunenconu-
schents rut  en la notg sin mesem-
na en ina garascha ed en in’usta-
ria. En domadus lieus han els en-
gulà il tresor. En quel da l’ustaria
sa chattavan daners ed en quel da
la garascha clavs d’autos, cun
quellas han els engulà in auto.

20 onns 
young artists a Tavau
(lq) Tavau e la szena da musica
classica festiveschan. Per la 20av-
la giada ha lieu uonn il festival
«young artists in concert». Per
quel giubileum ha l’intendant
Thomas Demenga engaschà 60 ar-
tistas ed artists. Tranter ils 30 da
fanadur ed ils 13 d’avust concer-
teschan ils giuvenils 17 giadas ed
ils organisaturs spetgan 4000
aspectaturs. En il center da las
producziuns stattan cumposi-
ziuns da Johann Sebastian Bach e
dal cumponist talian Luciano Be-
rio morts avant dus onns. Giasts
spezials èn ils dus virtuos russ
Gregory Konson e Nikolai Tokarev.

In luf-tscherver
engurd en il Giura

(lq) En il Giura neuchâtelais viva
dapi in temp in luf-tscherver gar-
madi che ha tschiffà gust sin
tschuts. Glindesdi ha el stgarpà
sin ina pastira da nursas en la Val-
de-Ruz ses dieschavel tschut en in
interval da trais attatgas. Ils coor-
dinaturs dal project naziunal
«Kora» per il schurmetg e ma-
nagement dad animals da rapina
discurran d’in sa cuntegnair cu-
rius, pertge il luf-tscherver en-
gurd stgarpia tschuts malgrà ch’i
dettia en questa regiun avunda
chamutschs, il nutriment preferì
dal giat grond.  

(lq) La branscha svizra dad au-
tomats para dad esser en ina
crisa existenziala: Tenor las in-
terpresas Escor e Proms  peri-
clitescha la nova lescha davart
las bancas da gieu 1200 plazzas
da lavur. La nova lescha federala
davart las bancas da gieu e l’inter-
pretaziun da quella metta en dif-
ficultads l’industria d’automats
da gieu. Suenter che la firma Es-

cor aveva gia stuì annunziar lavur
curta, ha era sia concurrenza, l’in-
terpresa Proms, fatg il medem. Il
dumber dals emploiads è sa redu-
cì ils davos mais da 158 sin 103.
Suenter il tagl cumplet tar Escor
occupescha quella firma anc 12
emploiads. En 24 pajais euro-
peics, cun excepziun da la Fran-
tscha, èn ils automats da gieus da
fortuna anc adina lubids.

La branscha d’automats
en misergias

In tagl cumplet cunter ils gieus da fortuna: Duas interpresas vegnan bu-
namain eliminadas. KEYSTONE

(lq) La primavaira proxima
vegn la cigaretta NicStic sin
fiera. Per Swissmedic nun è la
cigaretta in product da priva-
ziun e l’interpresa cun il me-
dem num sco la cigaretta sa
producir davent da quest atun.
Tenor l’interpresa cun sedia a
Hünenberg è NicStic l’empri-
ma cigaretta senza tubac e fim.

In filter remplazzabel dat l’aro-
ma ed il nicotin per fimaders
dependents. Ina spirala da
stgaudar procura tar l’inhallar
per il sentiment caracteristic
chaud. NicStic ha la furma
d’ina cigaretta normala. In ex-
ploratur tudestg ha inventà la
cigaretta e vendì il patent a l’in-
terpresa NicStic. 

NicStic – la cigaretta senza fim 

■ (lq) Sco usità viagiescha l’en-
semble da tiba Engiadina San
Murezzan il prim d’avust tar
Svizzers a l’exteriur. Quest onn

maina il viadi en China ed a
Taipeh. Il prim d’avust vegnan
ils Engiadinais spetgads a l’ex-
posiziun mundiala en il Gia-

pun. Là festiveschan els en il
pavillon svizzer la festa naziu-
nala. Els sunan ensemen cun
sunatibas giapunais.

Sunatibas grischuns sin turnea en l’Asia
MAD

Ils tgauns da schurmetg
ageschan instinctiv

WWF lantscha in project «tgaun da schurmetg e turissem»
■ (gv) 70 tgauns da muntanera
pertgiran ellas alps dalla Sviz-
ra cauras e nuorsas. Ensemen
culs pasturs protegian els la
muntanera dils animals scar-
ponts e da tgauns vagabunds.
Per evitar conflicts denter pasturs
cun viandonts e velocipedists
lantscha l’organisaziun pil schur-
metg dalla natira ed ambient
WWF il project «tgaun da schur-
metg e turissem». 

Ina situaziun malemperneivla
La situaziun ei buc usitada. Il
viandont s’avischina alla munta-
nera e tuttenina seposta in grond
tgaun denter el e la muntanera ed
uorla mordio. Ord vesta digl ele-
vatur da nuorsas e cauras ei quei
ina recziun giavischada. Il tgaun
da schurmetg ei dressaus da per-
tgirar persuls la muntanera d’ani-
mals scarponts sco il luf ed il luf-
tscherver. Persuenter drova ei in
tgaun endretg e buc in tgaun da
stiva. Il tgaun da muntanera ei da
natira buc agressivs, cun sia gron-
dezia ed uorlar fa el denton im-
pressiun e sterment. Cun pintgas
excepziuns resti ei cugl uorlar, di
Daniel Mettler. El ei il menader
dil post da coordinaziun pils
tgauns da muntanera ed enga-
schaus digl Uffeci federal digl
ambient, uaul e cuntrada: «To-

chen dacheu havein nus aunc giu
negin cass ch’il tgaun ha murdiu
in viandont ni in mountainbiker.
En ina alp dil Grischun hagi in
tgaun bein tschappau inagada ina
persuna, denton buca blessau
quella.» 

El Grischun, Valleis e Tessin
Ellas alps cun in tgaun da mun-
tanera ein per gronda part tablas
d’informaziun postadas. Quellas
informeschan ils viandonts era
dil sedepurtar. Ils tgauns da mun-
tanera – en tut varga 70 – ein el-
las alps dil Valleis, Grischun e
Tessin. Tuts treis cantuns ein can-
tuns cun dabia turissem. Ella cen-
trala da Grischun vacanzas ein to-
chen dacheu aunc neginas lamen-
taziuns vegnidas registradas. 

Quei dueigi era restar aschia,
manegia WWF. Cun l’entschatta
dalla sesiun da stad dat l’organi-
saziun cussegls co ils viandonts e
velocipedists duein sedepurtar
enviers ils tgauns. Tablas, placats
e fegls sgulonts duein augmentar
l’acceptanza pil tgaun da munta-
nera e gidar ad evitar conflicts. El
rom dil project da WWF han nov
patruns survigilau igl engaschi da
lur tgaun da schurmetg duront
treis onns. Duront quei temps
han ils tgauns bein schurmegiau
la muntanera d’animals scar-

ponts, mo ei ha dau beinenquala
situaziun malemperneivla. En
ina alp el Grischun ha in pastur
persequitau da lunsch co ina dun-
na ei vegnida en panica ed ha at-
taccau dus tgauns cul fest da
viandar. La dunna ei plaunet se-
mitigada e la situaziun calmada.
Ils tgauns ein s’allontanai. 

Tener distanza
Uorlan ils tgauns da schurmetg
mo ni protegian els dil luf e luv-
tscherver? Tenor las experien-
tschas fatgas en Surselva – dapi
dus onns ei in luf ella regiun da-
casa – ei la sperdita d’animals da
nez reducida. Sco il «Pur Svizzer»
scriva, hagi il luf scarpau pliras
nuorsas en Surselva, mo il pli
savens hagien ils tgauns da schur-
metg scatschau il rapinader.

Il retuorn dils animals scar-
ponts seigi ina realitad, di il pa-
stur Peter Lüthi. Duront treis
onns eis el staus menader dil pro-
ject da WWF el Grischun. «Nus
stuein emprender da s’adattar»,
di el e cussegla da tener distanza
dallas muntaneras. Oravontut
viandonts cun agen tgaun ca-
schunien  malruaus. Quel stoppi
vegnir tenius ella corda. Il tgaun
da schurmetg astga buca vegnir
strihaus e pervesius. Il meglier
seigi d’ignorar el, cusseglia WWF.

Ils tgauns da schurmetg ein dressai da pertgirar persuls la muntanera. Era viandonts ein per el inimitgs. WWF
ha lantschau ina campagna d’informaziun per viandonts e velocipedists. FOTO T. DEFILLA

